
F040-001,01 WIr̈ Ruͦdolff der vierd von gottes gnaden erczherzog ze öſtereich ze steyr und ze kernden hˢr
ze krain auf dˢ w[…]díschē marich vn̄ Porttnaẅ/ graf ze habspurg ze Tyrol ze phírt/ vnd ze kyburg maríchgraf ze Purgoẅ/
vnd Lantgraf in Elſazz. Veriehen vnd tuͦn chunt offenlich mit diſem brief. Wie das iſt/ daz wïr von natur
F040-001,02 lícher/ vnd angeborner milticheit/ alle vnser Undertan genêdichlich/ vnd gv̂nſtlich, verſorgen ſullen,
so ſein wïr doch mer gepvnden/ dan/ die von newen dingen an vns/ geerbet/ vnd geuallen ſind/ vnd die ſich/ allzeit von
alter/ vns/ vnd vnſˢn vordˢn/ dinſtlich erbotten/ vnd erczaigt habent. Vnd wan/ von haizzens wegen der hochgebornen
fürſtinn, frown Margreten, herczoginn ze payrn/ vnd Grefínne ze Týrol unſeˢ lieben mv̈men/ die uns/ vnſˢn bruedˢn/ vnd
erben/ alle ïre Land vnd hab wizzentlich gemacht/ vnd vns ouch derſelben Land/ vnd hab/ ïr nêchſten/ vnd rechtiſten
erben/ erchant vnd geoffent hat/ nach ſag der hantfeſt die wïr daruber haben. Vn[…] […] […] […] […] […] […].. […]
Rat und die purgêr gemainlich ze Pöczen/ vnſer lieben getrewen/ geſwornen/ vnd gehuldet habent/ vnd habent vns/ vnſˢn
bruedˢn/ vnd Erben darvmb ïren vnd ïrr statt/ offen brief gebe[…] […]aben wïr/ als ain Graf ze Tyrol/ für vns vnſer
brueder/ vnd erben/ den egenanten purgˢn/ ïren nachkomen/ vnd ïrr statt ze poczen ewichlích vˢnewet/ vnd beſtêtiget/

vˢnewen vnd beſtêtten ouch wizzentlich/ mit diſem brief/ all hantfeſt/ brief/ vnd vrchûnd/ all freyhait/ recht/ vnd gnad
die ſi/ vnd ïr […]ordˢn bei alten fürſten/ vnd fürſtinn Grafen vn̄d Grêfínn herren/ vnd frowen/ ze Tyrol/ vnd an der Etſch/
vnd ſvnderlich von ſêliger gedêchtnuſſe weilent herczog hainˢ von kernden/ von margraf Lud=
F040-001,03 weigen von brandenburg/ herczogen ze payrn Grafen ze Tyrol vnſˢn lieben Öhemen/ von herczog
meinharten/ deſſelben margraf Ludweigs svn/ vnſerm lieben swager/ vnd ïczund von frow:n margreten herczoginn ze
payrn/ vnd Grêfínn ze Tyrol/ des egenanten herczog meinharts mueter/ vnſˢ lieben mv̈me[…] habent/ vnd wellen/ daz
dieſelben hantfeſt/ brief vnd vrchund/ bey ïren kra͗ften beleiben/ in allen artikeln/ vnd pv̂nten als ſi lauttent vnd daz
ouch in vnd ïren nachkomen/ die egenantē freyhait/ recht/ vnd gnad/ wˢden ſtêt/ behalten/ in aller weis als die von
alter ſind herchomen· Darvmb emphelhen wïr/ allen houptleuten/ vnd amptleuten/ ze Tyrol/ vnd an der Etſch wer die
ſínd vnd allen andˢn Lanthˢren/ Rittern/ vnd knechten/ daz ſi die egen① purgêr von poczen/ vnd ïr nachkomen bei der
egenanten/ vnſerr bestettigung/ vnd gnad/ beleiben lazzen/ vnd ſi d[…]wider nicht phrengen/ noch ïrren in dhainem weg
vnd in die egenantē hantfeſt/ brief/ vnd v̈rchund/ freyhait/ vnd recht/ die ſi von den obgen̄ fürſten vnd fürſtinn habent
hˢbracht an alle geuêrd als da oben geſchriben iſt/ ſtêt vnd vnczebrochen halten/ vnd nymmˢ dawider getuͦn/ weder mit
worten/ noch mit werchen· Vnd des zü einē ewigē vn̄ öffen vrchunde diſer ſache hiezzen wïr vnſer grozz fürſtliches Inſigel
henken an diſen brief. Der geben iſt ze Brichſen/ an Sonntag/ nach vnſerr frowen tag ze Liechtmeſſ· Nach kriſtes gepürd
dreuczehenhvndert iar darnach in dem drew/vndsechczigiſten Iare· Vnſers alters in dem viervn̄
F040-001,04 zwainczigiſten/ vnd vnſers Gewaltes in dem fvmften Iare· Wir der vorgenant. herzog· Ruodolf·
sterken· diſen. prief. mit. dirr. vnder·ſchrift. vnser· ſelbs hant WÏr Ruͦdolf der vierd von gottes g[…]aden Erczherczog ze
Oͤſtereich ze steyr vnd ze kˢnden/ hˢr ze krayn/ auf der wi[…]diſchen marich vnd ze porttnaẅ/ Graf zu habſpurg ze Tyrol ze
phirt vnd ze kyburch/ marichgraf ze Purgoẅ vnd Lantgraf in Elſazz· veriehen vnd tuͦn chvnt/ offe[…]lich mit diſem brief/
allen den die in ſehent/ leſent/ oder horent leſen. wan von haizzens/ vnd geſchêftes/ wegen/ der hochgebornen fürſtinne
frown margreten herczoginn ze payrn vnd Grefinne ze Tyrol unſˢ lieben mv̈men/ die vns vnd vnſer lieb brueder/ ïr nêchſt/
vnd rechtiſt erben/ erchant vnd geoffent hat/ an der Grafſchaft ze Tyrol/ vnd der herſchaft an der Etſch vn̄ in dem Intal/
vnd die vns darczü/ gefuͤgt vnd gemacht hat/ dieſelben Land vnd all ïr hab/ als die brief vnd hantfeſt weiſent/ die wïr
daruber haben vns die erbˢn/ vnd weiſen·. der Richter·. der Rat vnd die purgêr/ von hall vnſer lieb getrewn zü vnſern/
vnſerr b[…]der vnd erben handen/ gern/ vnd willichlich geſworn vnd gehuldet habent vnd habent vns darumb/ ïrn/ vnd
ïrr stat/ offen brief geben· haben wïr/ als ein Graf ze […]rol vnd herre/ an der Etſch/ vnd in dem Intal für vns vnsˢ bruedˢ
vnd Erben/ den egenanten Purgˢn/ ze hall ïren nachkomen/ vnd ïrr stat ewichlich vˢneẅet vnd beſtêtiget vˢneẅen/ vnd
beſtêtten ouch wizzentlich mit diſem brief all hantfeſt/ vnd briefe/ all freyhait/ recht/ vnd guͦt gewonhait oder gnad/ die
ſi von vnſˢm v̂renen ſelig herczog meinharten von Kernden kvnig hainˢ von Behem margraf Ludweigen von brandenburg/
unſern lieben Oͤheme/ von herczog meïnharten ſeinem svn vnſˢm lieben swager· Von ïczund frown margreten hˢczoginn
ze Bayrn vnd Grêfinne ze Tyrol vnſeˢ lieben mv̈men/ vnd von aller fürſten vnd fürſtinn Grafen/ vnd Grêfinn herren/ vnd
frowen ze Tyrol vnd an der Etſch vnsˢn vorvordˢn habent herbracht/ an geuêrd vnd wellen daz dieſelben hantfeſt vnd brief
bey ïren chreften beleiben/ in allen artikeln/ vnd pvnten/ als ſi lauttent vnd daz in iren nachkomen/ vnd ïrr stat werden
ſtêt behalten die egenanten freyhait recht vnd guͦt gewonhait vnd ſullen/ wïr vnſer bruoder vnd erben/ ſi dabey ſchirmen·
darvmb emphelhen wïr allen houptleuten vnd amptleuten/ gegenwurtigen/ vnd kvnftigen vnd allen vnſˢn vndertanen/ daz
ſi die obgenanten purgêr/ bey diſer beſtêttung beleiben lazzen/ vnd in dawider chain ırͤrung tuͦn in dhainem weg· Vnd des
ze einem waren/ vnd offenem vrchūd diſer sachë haben wïr/ vnſer grozz fürſtliches Inſigel gehenchet/ an diſen brief· der
geben iſt ze hall· Nach kriſtes gepürd dreuczehenhvndert Iar darnach in dem dreẅ/vndsechczigiſten iarë Vnſers alters/ in
dem vier/vndzwainczigiſten/ vnd vnſers Gewaltes in dem fvmften Iare/ an der phaffen vaſnacht/ das iſt/ ze merken an dem
svnntag/ ſo man ſinget Eſto michi Wir· der· vor· genant· herzog· Ruodolf· ſterken· diſen prief· mit. dirr· vnderſchrift.
vnſer. ſelbs hant Wırͤ Ruͦdolff von gotes gnaden herczog ze Oͤſterreich/ ze Steyr/ vnd ze kernden Graf ze Týrol ć Emb̄n
den erbˢn vnd beſchaiden/ vnſˢn lieben getrewen.. den Rêten/ vnd den purgˢn gemainlich/ ze Inſprukk/ vnd ze hall/
vnſer gnad/ vnd allez guͦt Durch der grozzen treẅ/ vnd danchpêrr dınͤſt willen/ damit ırͤ ïczūnd/ an vnſˢm anganch der
land/ an der Etſch/ vnd in dem Gepirg/ erbêrchlich/ bei vns/ beſtanden ſeit/ vnd durch der ſtê[…]cheit willen/ der wïr
eẅ/ ewichlich wol ge[…]en/ Duncht vns pillich/ daz wïr eẅ/ vnd ev̂r vorgenant stett/ mit ſvndˢn gnaden/ fürcziehen/ vnd
bedenchen/ Vnd ſeind wïr das gˢn tuͦn wellen/ Geuellet vns wol/ vnd haizzen ev/ daz ïr miteinander/ vberain komet/ vnd
zü rat wˢdet mit welcherlay ſache/ vnd gnad/ ev/ vnd evˢn stetten/ ze helffen ſey/ vnd vns/ die ſtu͗kch/ vˢſchriben ſendet/
so wellen wïr eẅ/ in der mazz begnaden/ daz ïr/ evre kind/ vnd evr nachkomen/ des ȳmermer/ nûcz/ vnd er gewinnet
geben auf Tyrol/ an Eritag/ vor vnſˢ frowen tag ze herbſt. Nach kriſtes gepürd/ dreuczehenhvndert iar darnach/ in dem
dreẅ/vndsechczigiſten iare hoc. eſt. verum Wir Rudolff der vierd von gotes gnaden Erczherczog ze Öſtereich ze Steyr vnd
ze Kernden hˢr ze Krain auf der windiſchen marich vnd ze porttnaw Graf ze Habspurg/ ze Tyrol/ ze Phirt/ vnd ze kyburg/
marichgraf ze Purgoẅ vnd lantgraf in Elſazz· Veriehen vnd tuͦn chunt offenlich mit diſem brief für vns/ die hochgebornen
fürſten herczog Albrechten vnd herczog Leuppolten/ vnſer lieb brueder/ vnd für vnſer erben/ allen den/ die in ſehent
leſent oder hoͤrent leſen. Wie wïr in der Grafſchaft/ ze Tyrol/ die newlich an vns geu͗allen/ vnd gelukchlich/ mit gotes hilff/
zuͦ vnſˢn handen chomen iſt/ gern all vnſer Vndertan beſorgen/ vnd nicht al[…]in/ bei […] […] vnd freyungen ſchirmen
vnd behalten halt ettleich mit neŵn gnaden vnd rechten/ fürcziehen vnd bedenchen. So zimt doch wol vnd dunchet vns
pillich/ daz wïr die ſvnderlich begnaden/ die bei Týrol allernêchſt/ geſezzen ſind vnd têglich mer dïnſt vnd arbait darczuͦ

tuͦnt. Darvmb iſt daz/ wïr die gelegenhait vnd notdurfft/ vnſerr Stat an meran/ fleizzichlich haben auzgenomen vnd haben
derſelben stat/ vnd vnſˢn getrewn lieben.. dem Rat/ vnd der Gemayn/ der purger daſelbs ewichlich diſe recht geſeczt vnd
gnad geben/ vnd geben vnd beſtetten ouch/ als hienach geſchriben ſtet. Des erſten wellen/ vnd ſeczen wïr/ ſwenn ayn
man/ oder ayn frawe/ ſtirbet in der egenanten vnſˢ Stat daz man ïr erben die ſi lazzent nach ïrem tod vnbeſwˢt lazze vnd
daz in nicht zuͦ geſperrt werde ïr habe die ſi lazzent/ vnd daz in ouch chain inpruch darinne g[…] wˢde/ in dhainen weg
nach Landes recht/ vnd gewonhait vncz an die fvmften sippe vnd wa er ouch/ daz ayn man/ oder ayn frawe ſturben vnd
nicht erben liezzen/ vber ırͤ habe/ die mugent wol vor […] […] […] […] […] […] […] tuͦn durch ırͤr sel hail willen doch
alſo daz vns vnſere recht davon wideruaren/ vnd geuallen/ vnd ob ſi icht gulte liezzen die redleich wa ere/ daz dauon ïren
geltêrn/ vˢgolten werd/ an widerred. Ouch wellen/ vnd ſeczen wi:r/ daz man vmb erlich ſache dhainen geſezzen man oder
frowen/ die zü dem rechten guͦt ſind nicht vahe noch in Turnͤ lege/ noch ſich ırͤr hab vnderwinde/ man nem ee/ das recht/
von in/ vnd was in dann/ das recht bringe/ vnd ſag/ daz ſi das leiden/ auf gnad vnuˢczigen was maleficie iſt das an den leib
get darvmb geſchech was recht iſt nach Landes recht/ vnd gewonhait· Alz ouch dieſelben vnſer purgêr/ nach ïren alten
hantfeſten zollfrey ſind vncz an ſolich gemerk des erſten von meran vncz an den Iavfen Item/ vncz an die vinſtermuncz
Item vncz an den Campen Item vncz an den Ritten Item/ vncz an den Efeys. alſo beſtêttigen wïr in/ dieſelben freyung/
daz ſi dabey beleiben/ als ïr brief vnd hantfeſt ſagent/ vnd alz ſi die daher gevͤbt vnd genozzen habent. Darnach wellen wïr
daz denſelben vnſˢn purgˢn/ an meran gefreyt/ geſichert/ vnd aufgetan werden/ die rechten lantſtrazz/ die zuͦ der stat gent/
vnd die man in vnpillich verſlecht/ vnd vˢmacht/ vnd die doch/ dieſelb stat von alter zerecht/ haben ſol Vnd ob von gotes
gewalt/ vnd von wazzers not steg/ prukken/ oder weg/ abgiengen/ oder abprêchen/ da ſol man ſi ander lazzen machen als
ez nötdürfftig iſt/ mit den geſeczten vnd rechten/ die ſi von alter herbracht habent. Was ouch dieſelb stat an meran andeˢ
rechten/ freyungen/ gnaden/ vnd geſeczten/ von vnſˢn vordˢn/ hat herbracht/ vnd die der stat vnd den purgˢn nûcz/ vnd
guͦt ſind/ ez ſei vmb Erb oder aygen/ vmb Lehen/ oder vmb andrew Guͦt oder vmb chaufmanſchaft/ vnd arbait/ die haben
wïr den egenanten vnſˢn purgˢn/ vnd ïren/ nach=
F040-001,05 komen/ beſtêttigt/ vnd beſtêttigen ouch wizzentlich mit diſem brief/ in aller weiſe/ alz ob ſi/ von wort
ze wort hie verſchriben wêren/ an alles geuêr· Dauon emphelhen wïr/ allen vnſˢn houptleuten phlegˢn/ vnd amptleuten/
in diſen Landen/ gegenwürtigen/ vnd chvnftigen daz ſi die obgen̄ vnſer Stat an meran vnd vnſer purgêr daſelbs bei den
obgenanten ſtukchen allen/ ſchirmen/ vnd friſten/ vnd ſi dawider/ nicht ırͤren/ noch ırͤren lazzen/ in dhainen weg/ alz lieb
in vnſer huld vnd gnad ſey. Vnd daruber/ ze einem waren v̂rchund diſer ſache/ vnd ewiger gedêchtnuzz haben wïr vnſer
grozz fürſtliches Inſigel/ gehencht/ an diſen brief. Der geben iſt daſelbs/ an meran an ſand michels tag. Nach kriſtes
gepürd dreuczehenhvndˢt iar Darnach in dem Drew/vndsechczigiſten iare· Vnſers alters in dem viervndzwainczigiſten/
vnd vnſers Gewaltes/ in dem sechſten Iare· Wir. der. vorgenant. herzog. Ruodolf. ſterken. diſen. prief. mit. dirr.
vnderſchrift. vnſer ſelbs. hant WIr̈ Ruͦdolff der vierd von gotes gnaden/ Erczherczog/ ze Öſtereich/ ze Steyr vnd ze
kernden hˢr ze krain auf der marich vnd ze porttnaẅ Graf ze Habspurg/ ze Tyrol ze Phyrt/ vnd ze kyburch marichgraf ze
purgoẅ vnd Lantgraf in Elſazz· Veriehen/ vnd tuͦn chunt offenlich mit diſem brief. Wan uns unsˢ getrewn.. die purger/
vnd die Gemayn ze sterczing/ zaigten ettweuil hantfeſt/ vnd brief/ die in von vnſˢn vordˢn/ ſe͗liger gedechtnûſſ/ Grafen ze
Týrol vnd hˢren an der Etſch/ geben ſind/ vber etteſwas gnadē vnd rechtē/ die doch nv/ andˢn vnſˢn Levten ïren vmb=
F040-001,06 ſezzen ze ſwêr wêren vnd legten vns darczuͦ für/ manygerlay gebreſten/ die in vnd ïrr stat anliggent
ſind. Haben wïr daruber ettleich mazz/ ein mitt fvnden/ vnd ſi alſo mit den gnaden bedacht/ daz die ſtrazz/ die/ daher
auzzerhalb der stat/ ze Sterczing/ geweſen iſt/ ſol ewichlich ab ſein vnd ſol fürbas gen/ vnd gev̈bt werden/ durch die stat/
Sterczing/ vnd nindert anderſwo/ vnd ob dhain ſtrazz/ oder weg/ daruber/ für die stat sterczing/ wa er/ die ſullen/ vnd
mugen ſi wol ab prechen vnd niderlegen/ an allermêniklich ïrrung/ vnd hindernuzze Dauon emphelhen wïr/ allen vnſˢn
houptleuten/ phlegˢn vnd amptleuten/ gegenwürtigen/ vnd chvnftigen/ daz ſi die egen① purgêr/ vnd die stat ze Sterczing/
dabey ſchirmen/ vnd halten von vnſˢn wegen/ vnd ſi nieman/ dawider/ engen/ noch ïrren lazzen in dhainen weg. Vnd
des ze vrchund/ geben wïr diſen brief beſigelt/ mit vnſˢm grozzen/ anhangvndem Inſigel der geben iſt ze Inſpruk/ an ſand
dyoniſen tag. Nach kriſtes gepürd dreuczehenhvndert iar darnach/ in dem dreẅ/vndsechczigiſtem Iare: Vnſers alters/ in
dem vier
F040-001,07 vndzwainczigſten/ vnd vnſers Gewaltes in dem sechſten iare· hoc. eſt. verum WIr Ruͦdolff der vierd
von gotes gnaden Erczherczog ze Öſtereich/ ze Steyr vnd ze Kernden hˢr ze krain auf der Marich vnd ze Porttnaẅ/
Graf Habſpurg ze Tyrol ze Phirt vnd ze Kyburg/ marichgraf ze purgoẅ/ vnd lantgraf in Elſazz. Allen gottes getˢwen
die diſen brief ymmˢ geſehent, horent/ oder leſent/ vnd ſunderlich vnſˢn getrewn vndertanen ewichlich/ vnſˢn gruͦs vnd
erchantnuſſe/ diſer nachgeſchriben dingen· Von dem hoͤchſten Throne der götlichen magenchraft Iſt fürſtlich weſen in
diſer welte vˢhenget/ aufgeſeczt vnd gewïrdet darvmb das dieſelben fürſten alz auz erleſenew liecht von dem almechtigen
gotte erleuchten die vinſter des volkes/ auzreutten die dorne der ırͤrung/ vnd nach gotes willen vnd gebotte das volk
weiſen/ auf den weg der gerechticheit/ recht tuͦn/ vnd rechtlich richten/ vnd nach pillicher erchantnûzz/ vnd wizzentlicher
ſchulde die argen vˢſchulte leute mit rechtem Gerichte vmb ïr miſſetat in mitleiden der erparmherczicheit ſtraffen/ vnd
dagegen die guͤten vnd gerechten/ durch ïr grozze treẅ/ vnd ïren vˢdienten louf hoͤhen vnd reichen/ wirdigen/ vnd eren
mit besvndˢn gnaden als fürderlich vnd alz gunſtichlich daz ez chöm in ein bevſchaft vnd frevde allen andˢn leuten durch
das ouch die fürbazzˢ in liſtlich vͤbvng trewen vnd warhait bracht vnd geczogen werden. Dis iſt daz wïr alz ein pillichˢ
erchennˢ/ enphangens guͦtes chvnden allen Leuten/ do wïr vormals bei newen zeiten durch Inganges/ vnd leiplicher

beſiczung willen vnſˢ Grafſchaft von Týrol der rechter erblicher vnd wizzentlicher hˢr von natûr vnd von geſlecht wïr ſein
chomen in vnſer stat gen Hall in dem Intal vnd vns da nider geliezzen daz vns do begegenten vnd von ettleichen Geſten
vnd Leuten auf ſtunden/ sölich ſwêre/ vnpillich hertte vngewoͤnlich vnd vngerechte leuffe daz wïr in grozzen ſorgen leibs
vnd lebens/ eren vnd gütes Landes vnd Leuten gar vnſicher waren/ Vnd da die erbˢn/ vnſer lieb getrewen/ die purger
gemeinlich von Inſpruk des erſt geinnret würdn do zugen ſi alz getreẅ nachuolger ïrr alten/ vnd erbˢn voruordˢn/ von
den wïr noch andˢ Levte nie nicht anders denn Ere/ vnd guͦt/ gancz trêw vnd recht warhait vˢnomen haben/ zü vns in
die egenant vnſer stat gen Hall mit ïrem Rate vnd von der Gemain alz erbêrlich alz mêchtichlich/ vnd alz vˢwegenlich
als getrew piderb Levte die bei vns alz bei ïrem rechten hˢren/ vbel vnd guͦt leiden/ oder ſterben/ vnd geneſen mit vns
wolten. Vnd habent ſich hiemit alz maͤndlich alz vnderſchrokenlich vnd alz getrewlich zu vns gehalten/ daz wïr mit helff
vnd Rate/ ïr/ vnd vnſˢ lieben getrewn der purgˢ gemeinlich/ von Hall/ die ſich mitſampt in ze gleicher weiſe getˢwlich/
vnd dïnſtpêrlich zü vns hielten von den gnaden des almêchtigen gottes vberwvnden/ vnd vberchvmen haben/ gênczlich/
all vnſer arkwênigen hêſſigen/ vngehorſamen vnd widerſpênigen vnd ſein mit gewalt vnd Eren chömen/ in nûczlich/ vnd
leiplich gewer des vorgen vnſers Landes darczuͦ vns die vorgen vnſer purgˢ alz fürtreffenlich vnd alz getrewlich/ geholffen
vnd geraten habent daz gen vns vnſˢn brüdˢn vnd erben ewichlich si all ïr nachkomen vnd erben des ymmˢ geniezzen
ſullen alz das pillich iſt. Darumb wan w[…] auz der höhe des keyſerlichen gewaltes/ von vnſˢn alten vordˢn her dan ſein
vnd geſchêczet werden/ ein namlich/ vnd fürtrefflich Gelid des keyſerlichen houbtes/ vnd wïr als ein obriſtes houbt/ vnſˢ
Landen ſölich freyhait vnd recht haben/ von dem heiligen Römischen Reiche daz vnsˢ vordˢn vnd wir von alter her/ alſo
gefreyet beſtifftet vnd gefürſtet ſein/ daz wïr in allen vnſˢn Landen/ […]
F040-001,08 ſcheften vnd stetten/ die wïr nu haben oder hinnach ge[…]innen/ all freyhait vnd gnad recht/ vnd
gewonhait/ durch beſchaidenlicher vnd pillicher ſachen willen/ ſtiften/ vnd stoͤren aufſeczen/ vnd abſeczen/ geben vnd
nemen/ minren vnd meren mugen in vnſˢn […]bieten alzwol alz ein Roͤmiſcher keyſ[…] […] kvnig in des heiligen Reiches
gebieten· Haben wïr für vns vnſer brüder vnd erben der aller vollen/ vnd ganczen gewalt wïr haben mit rechter wizzende
nach güter vorbetrachtung/ vnd Rate vnſˢ fürſten/ Grafen/ freyen/ Lantherren dınͤſtleuten Rittˢ vnd knechten/ vnſers
Rates auz volkomenheit vnſers fürſtlichen Ge
F040-001,09 waltes mit aller der ordenung beſchaidenhait vnd chraft worten/ vnd gepêrden/ die nach den
egenanten […] […]yhaiten/ vnd rechten/ dhains weges darczuͦ gehörent den egenanten vnſˢn purgˢn/ von Inſpruk vnd allen
ïren nachkomen/ vnd erben ewichlich zuͦ ainem anuang vnſˢ gnaden der ſi noch fürbazzˢ ymmer von vns gewarten ſullen/
Gegeben wizzentlich vnd geben mit diſem brief ſölich Recht freyheit vnd ge[…]t/ alz hienach geſchriben ſtet. Des erſten
geben wïr in ſölich freyhait vnd Recht daz ſi auz allen vnſˢn Levten ſi ſein vnſer aygen/ oder vogtlewt oder herchomen
levt purger enphahen vnd nemen ſullen vnd mugen ouch ze gleicher weiſe in ïr purchrecht alle ander/ Göczheuſer Lewt
freylevt/ vnd vögtleut/ […] […] vnder wem die geſezzen ſein ze purgˢn enphahen ane vnſer vnd mênichlichs ırͤrung/ oder
widerred. Darnach ſeczen wïr in dem namen alz davor/ vnd wellen daz man auz allen vnſˢn gerichten lazze zü der stat
gen Inſpruk füren holcz wildprêt/ vnd viſch vnd daz ïr viſcher auf vnſˢn wazzern viſschen […] vnſers vnd allermênichlichs
hindernûſſe·/ oder ïrrung· Wïr ſeczen ouch vnd wellen welich man oder weip/ in derſelben stat ane leiberben ab gat/
daz das oder der guͦt vnd hab geualle auf die nêchſten erben vncz an die fvmften sippe fürbazzer geben wïr in ouch
ſölich freyhait vnd gnad daz man all ïr wêgen ſol geen lazzen daz ſi vnd ïr knechte/ die fuͤren mûgen/ an all ırͤrung gen
Tėrueys/ vnd herwider in allen vnſˢn herſcheften vnd gebieten/ da wïr hˢr oder Vogt ſein alz ſi die vor vierczig dreizzig
zwainczig vnd zehen iaren hin vnd her gefuͤrt habent an alles geuêr. Vnd darnach geben […] ïn von beſvndˢn gnaden die
freyung/ was ſi weins in ïr stat ewichlich fürent/ den ſi darinn vˢtuͦnt vnd der von der stat nicht chvmt/ von demſelben
wein/ ſullen ſi an dem Luͦg vnd an allen andˢn mautten/ vnd zöllen zollfrey vnd mauttfrey ſein ewichlich Waz aber ſi
oder ander levt weins von der […] vˢfuͤrent in andrew lant von demſelben ſullen ſi züſampt andˢn rechten die von alter
dauon geuallent/ geben zol vnd mautt die an dem Luͦg vnd an allen andˢn mautten/ vnd zöllen dauon gepuͤrent vnd ſol
das in der stat ze Inſprukk beſeczet werden mit vnſers zollners wizzen/ vnd Rat von dem Luͦg daz daran chain vntrêw vnd
geuêr geſchehen mûg/ in dhainen weg. Daruber haben wïr ouch den egen① vnſˢn purgˢn von Inſpruk beſtettet in dem
namen alz davor vnd beſtêtten in ouch wizzentlich mit diſem briefe all ander ir freyhait gnad Recht vnd guͦt gewonhait
wie die geſchiket vnd genennet ſind/ die ſi von […] herbracht habent nach ſag/ der hantfeſten/ vnd briefe die ſi von
vnſˢn vordˢn/ der herſchaft ze Týrol/ oder von vns daruber habent an alles geuêr. Vnd gebieten ouch darvmb veſtichlich
bei vnſˢn hulden fur vns vnsˢ brüeder/ vnd erben ewichlich allen vnſˢn gegenwürtigen vnd chvnftigen houptleuten/
amptleuten/ purggrafen Lantrichtˢn statRichtˢn zollnêrn vnd phlegˢn/ Lantherren Rittern vnd knechten/ vnd allen andˢn
vnſˢn getrewn vndertanen/ in vnſˢ Grafſchaft vnd dem Lande ze Týrol an der Etſch vnd dem Intal daz ſi die vorgen vnſer
purger von Inſpruk ewichlich halten/ ſchírmen vnd beleiben lazzen voͤllichlich/ an all ïrrung bey allen den freýhaiten
rechten vnd gnaden/ die wïr in pillich vnd gerne gegeben vnd beſtêtt haben/ als vor beſchaiden iſt an all geuêrd/ vnd
arge liſt. Nyemanne […] vnder allen Leuten ſey erloubt vnd werde ouch nyeman alz getürſtig daz er die vorgen vnſer
purgˢ/ nv/ oder hinnach ymmˢ/ an den egenanten gnaden/ freyheiten vnd rechten/ die wïr in gegeben haben alleklich
oder bey tailen ïrre bechrenche oder beſweˢre in dhainen weg. Wer ėz ȧber daruber tête/ mit freuelicher getürſticheit
der wizze darvmb ſwêrlich vˢuallen in vnſer fürſtlich vngnad vnd darczü in pene vnd puͤzze/ fvmf/vndzwainczig marken
Goldes der zehen mark in vnſer fürſtlich kamer/ zehen mark den vorgen① vnſˢn purgˢn/ vnd fvmf mark in vnſer kanczlei
geuallen ſullen/ alz dikch ſo ez ze schu[…] chvmt an all genad. Hiebey waren die diſer ding ſind geczeuge. Der Erwirdig

vnſer lieber getrewr fürſt vnd kanczlêr Biſchof Johans/ von Gürk der erbêr geiſtleicher/ vnſer getrewr andêchtigêr/ abt
Chvͦnrat von wiltein die edeln vnſer lieb öhem Graf Otte von Ortenburg Graf Wilhalm von mvntfort Graf hans/ vnd Graf
Ruͦdolff/ von Werdenbe[…] von ſandGans Geuettern vnd Graf fridreich von Toggenburg/ vogt vlreich von metſch der
Iunger vnd walther von der hohen klingen/ freyen/ der edel/ vnſer lieber getrewr graf Vlreich von Cyli vnſer houptman
in Krain. Vnd daruber vnſer lieb getˢwn Hainˢ von Rotenburg/ genant von Kaltarn/ hofmaiſter ze Týrol Johans vnd
Vlreich/ von Frevnczperch Ruͦdolff/ von Êmpcz/ Peter der Arberger/ Hainreich von Potendorf/ Otaker der Rorêr/ Hainˢ
der Raſpp/ Stephan von Toppel/ Hainreich von […] vnſer hofmaiſter/ Iohans k[…]zêr/ […] von havs/ vlreich anhanger
kriſtan der zinczendorffer vnſer hofritter/ vnd andˢ erberr herren/ Ritter vnd knecht vil. Vnd daruber zü einem waren
veſtenen/ offenem vnd ewigem v̂rchunde geben wïr den vorgen①/ vnſˢn ſvndˢn lieben getrewn purgˢn ze Inſprukk diſen
brief vˢſigelten mit vnſˢm grozzen fürſ[…]chen/ […][…] Inſigel. Der geben iſt ze Inſpruk an ſand Gallen tag. Nach kriſtes
gepürd drevczehenhvndˢt iar Darnach in dem Dreẅvndsechczigiſten iare. Vnſers alters in dem vier/vndzwainczigiſten Vnd
vnſers Gewaltes in dem sechſten Iare· Wir. der. vorgenant. herzog. Ruodolf. ſterken. diſen prief. mit. dirr. vnderſchrift.
vnſer. selbs. hant In dem namen der hailigen vnd vngetaylten dryualticheit amen/ WIrͤ Ruͦdolff der vierd von gottes
gnaden Erczherczog ze Öſtereich ze Steyr vnd ze Kernden herr ze Krain auf der Marich vnd ze porttnaẅ Grâf ze Habſpurg
ze Tyrol ze phírt vnd ze kyburg Marichgraf ze Purgoẅ vnd lantgraf in Elſazz. Allen chriſti geloubigen/ gegenwûrtigen vnd
chvnftigen hail in gotte vnd chvntſchaft diſer nachgeſchriben dingen. Die ewig weiſhait der vmbgreiffenlichen gothait/
hat fürſichtichlich geordnet/ vnd geſaczet/ fürſtlich wïrdicheit/ nach geleichnuzze ïr ſelbs/ mit ſoͤlichem gewalt/ daz ſi iˢ
vndertanen ſchïrme vnd in frid behalte mit gerechticheit mit der ſi ïˢ vndertanen guͦttêt begabe vnd ïr miſſetêt/ pezzer
cheſtige vnd abnem Daz von pilde ſoͤlicher begabung/ die guͤten an ïrr frvmcheit aufnemen/ vnd von vorchte/ pillicher
pene/ die poͤſen/ nidergedruket vnd gechrenchet werden/ vnd ouch mit guͤticheit mit der fürſtliche hochhait igleichen
menſchen vberfluzzichlichen anraycze willig vnd berait mache/ ze danchnêmer dïnſtbercheit ze merung gemaines guͦtes
vnd ze vnderſten vnd wenden ſchedlich vnd breſthaft ſachen/ dieſelb̄n guetichait fürſtliches adel ïrn vndertanen/ ſo vil
miltichlicher tailen ſol/ alz vil ſi an in merer treẅ lautter begïr vnd veſter ſtêticheit innewïrdet vnd enphindet. Darvmb/
wan an dem anuange vnſers inganges in die Grafſchaft/ ze Týrol/ vnd die Herſchaft/ an der Etſch vnd in dem Intal/ do
wir̈r gen Hall chomen vnd ettleich mêchtige vnd gewaltige/ vmb ïr frêuelichen vbergriffe ſtraften/ vnd pezzerten von
derſelben ſtraffvng/ herte vnd veintlich aufleuffe wurden/ daz wïr ein weil/ in zweiuel waren/ vnſers lebens/ Die purgˢ von
Halle ainhellichlich/ vnd gemeinlich/ mitſampt vnſˢn getrewn lieben·. den purgˢn von Inſpruk/ wol geruſt vnd gêwappent
mit mêndlichem muͤte vnd werlichen handen/ zü vns luffen/ vnd ïr guͦt/ leib/ vnd leben/ durch vnſˢn willen auf die wage
leyten/ vnd ouch/ mit ırͤr veſten chv̈nhait vns hulffen/ daz wïr die freuêlen aufleuffen widerſpênicheit/ vnd vngehorſami
von den gnaden/ des […] gots vō dem aller ſig fleuzzet/ vberchamen/ vnd vberwunden alz völlichlich daz wïr […] ewigen
frvmen/ vnd ere genomen haben/ wan ouch dieſelben vnſer purgˢ von hall/ mit uns ſo ſtarklich/ ge[…]lich vnd koſtlich/
von vnſˢn wegen in diſen gegenwürtigen krieg wider die herczogen […] payrn getretten ſind. Dunchet vns pillich vnd
zimlich daz wïr in der trew/ vnd veſticheit danchen mit ſölichen gnaden/ der ſi all ïr […] […] […] […] ze Hall ewigen […]
[…] […] […] […]/ […] […] wir nach den freyhaiten/ vnd hantfeſten die wïr von Roͤmiſchen keyſern vnd kvnigen haben/
in allen vnſˢn Landen stetten/ vnd Gepieten newe recht freyhait/ vnd geſeczde mit keyſerlichem gewalte/ ſtiften/ stoͤren/
aufſeczen/ abſeczen/ geben/ vnd nemen mûgen/ Geben ſeczen/ verleihen/ vnd ſtiften/ wïr mit keyſerlicher macht/ für vns
vnſer brueder vnd erben/ den vorgenanten purgˢn vnd der stat von Hall/ in dem Intal dis nachgeſchriben gnade/ ſtuke
vnd artikel zü ſtêten/ ewigen vnd ymmˢ werenden rechten/ vnd geſeczden mit chraft diſer gegenwürtigˢ hantfeſte vnd
briefe. Des erſten geben wïr in ſolich freyhait vnd recht daz ſi auz allen vnſˢn leuten ſi Sein vnſer aygen oder Voͤgtleut/
oder herchomen levt purgêr enphahen vnd nemen ſullent/ vnd mûgent ouch ze gleicher weiſe in ïr purchrecht/ aller
andˢ Gözheuſer Levt/ frey levt vnd vogtlevt wo/ oder vnder wem die geſezzen ſind ze purgˢn enphahen/ an vnſer vnd
mênichlichs ırͤrung/ vnd widerred. Darnach ſeczen wïr/ in dem namen/ alz davor/ vnd wellen/ daz man auz allen vnſˢn
Gerichten lazz/ zuͦ der stat ze Hall/ füren/ holcz/ wiltprêt vnd viſch vnd daz ïr viſcher/ auf vnſˢn wazzˢn viſchen/ an vnſer/
vnd allermênichlichs hindernûzz/ vnd ırͤrung· Wïr ſeczen ouch/ vnd wellen/ welich man/ oder weib in derſelben stat/ an
leiberben/ abgat/ das des/ oder der guͦt/ vnd hab geuall auf die nêchſten erben/ vncz auf die fvmften ſippe. Was ouch/
die egenantē purgˢ/ von Hall koufmanſchaft hinab gen wienn/ oder von wienn hera[…] gen Hall fuͤrent/ auf dem wazzer/
die ïr alain iſt vnd nieman anders vnd des ſi/ der stat/ offen brief habent/ von derſelben kaufmanſchaft/ ſullent ſi/ chain
mautt/ noch zol geben/ noch richten/ ze schêrding/ ze nevmbˢg auf dem In/ ze Lyncz/ ze stayn/ noch ze krems/ ſunder
ſi ſullent an denſelben ſtetten/ mavtt/ vnd zolles frey/ vnd ledig ſein ewichlich an all widerred vnd geuêrd. Darnach
geben wïr in von beſvndˢn gnaden dye freyung/ waz ſi weins in ïr stat ewichlich fuͤrent/ den ſi darinn vˢtuͦnt/ vnd der
von der stat nicht chvmt/ von demſelben wein ſullent/ ſi […] […] Luͦg/ vnd an allen andˢn mautten/ vnd zoͤllen zollfrey/
vnd mauttfrey ſein ewichlich/ Was aber ſi oder ander Lewt weins/ von der stat vˢfuͤrent in andrew Land/ von demſelben
ſullent ſi zeſampt andˢn rechten die von alter dauon geuallent/ geben/ zol vnd mautt/ an d[…] Luͦg vnd an allen andˢn
mautten/ vnd zoͤllen die dauon gepuͦrēt vnd ſol das in der stat ze Hall beſeczet werden/ mit vnſers zollneres wizzen/ vnd
Rat an dem Luͦg/ daz daran chain untreẅ/ vnd geuêrd/ be
F040-001,10 ſchehen mûg. Darczuͦ vˢnewen vnd beStetten wïr den vorgen vnſˢn purgˢn von Hall für vns vnſer
brueder vnd erben/ alle die hantfeſten recht freyhaiten/ gnaden/ vnd guͦt gewanhaite/ die in von der herſchaft von Týrol/
oder von andˢn fürſten/ vnd hˢren gegeben vnd verlihen ſind oder die ſi von alter/ mit guͤter gewonhait gehabt vnd

herbracht habent. Darumb gebieten wïr ernſtlich/ bey vnſˢn hulden allen vnſˢn Lanthˢren Rittern/ vnd knechten allen
vnſˢn houptleuten/ Voͤgten/ Phlegˢn/ Richtêrn/ mauttêrn/ zöllnern purg
F040-001,11 grafen vnd allen andˢn vnſˢn amptleuten/ vnd vndertanen/ gegenwürtigen/ vnd chvnftigen/ wie ſi
genant ſind/ daz ſi/ die egenanten/ vnſer purger von Hall bey den vorgeſchribenen Rechten/ vnd gnaden/ vnd bey diſer
vnſˢ beſtêttung/ vnd vˢnewvng gêrichl② beleiben […]/ vnd in chain ïrrung hindernûzz noch ingriff daran tuͦn/ noch
yemant tuͦn lazzen. wer ez aber/ daruber tête/ vnd dawider/ mit freuelicher getürſticheit […]/ Der wizze/ daz er darvmb
ſwêrlich in vnſer vngenad vnd darczü fvmfvndzwainczig mark Goldes ze wandel/ vˢuallen iſt/ deſſelben Goldes […] in vnſˢ
kamer/ zehen mark der egen① stat von Hall/ zehen mark vnd vnſerr kanzley […] […] werden vnd geuallen ſullent/ ane
gnade. Diſer […] ſind geczeugen/ die Erwïrdigen biſch③ Albrecht von Trient/ Biſchof Johans […] Gurk vnſer lieben
[…]/ […] […] von Luders/ Chvͦnrat […] […] […]/ […] […] […] […] […] […]/ Graf Wilhalm […] […] hˢr ze Bregenz/ Graf
Rudͦdolff von Nydaẅ/ vnſer lieben Öhem/ Graf V̈lreich von Cyli vnſer houptmann in Krain/ Vnſer getrewn lieben Ch[…]
[…] […]/ […] […] […]/ […] […] […] genant von Kaltarn hofmaiſter ze Týrol fridreich von Greiffenſtain/ Hainreich der
Raſpe/ Hainreich von Rappach vnsˢ hofmaiſter Iohans […] […] […] […] […] vil andˢ erberr L[…]/ […]/ knecht vnd
purgêre. Vnd des ze ainem offenem v̂rchûnd/ warer geczeugnuſſe vnd ewiger ſicherheit/ aller der vorgeſchriben dingen
hiezzen wïr vnſer grozzes fürſtlich Inſigel henken […] […] […]. Der geben iſt ze Inſprukk an ſand Symons vnd ſand
Iudas abent/ der […]. Nach kriſtes gepürd/ dreuczehenhvndˢt iar/ darnach in dem dreẅvndˢsechzigiſten Iare/ vnſers
alters in dem vier/vndzwainc[…] vnd vnſers […] in dem sechſten Iare· Wir. der. vorgenant. herzog Rudolf ſterken.
diſen. […] […] dirr. vnderſchrift. vnſer. ſelbs. hant Et nos Johannes dei gracia Gurcensis episcopus prefati domini
nostri ducis Austrie primus cancellarius recognouimus prenotata Wïr Ruͦdolff von gotes gnaden/ herczog ze Öſterreich
ze steyr vnd ze kernden Graf ze Týrol ć Emb④n vnſˢn getrewn/ allen mauttêrn/ zollnêrn/ vnd andˢn amptleuten dacz
Schêrding/ dacz Newmburg an dem In/ ze Lincz/ ze Stain/ vnd ze Krems/ gegenwürtigen/ vnd kvnftigen/ vnſer gnad/
vnd alles guͦt. Wïr lazzen eẅ wizzen/ daz wïr/ vnſˢn getrewn lieben/ den purgˢn/ von Hall/ in dem Intal/ vnder andˢn
rechten/ vnd freyungen/ die wïr in/ vnd ïrr Stat/ durch ïrr getrewn/ vnd fleizzigen dïnſt willen/ ewichlich geben haben/
die genad beſvnderlich getan haben. Was ſi koufmanſchaft von Hall/ hinab gen wienn/ oder von wienn/ herauf/ gen
hall fürent/ auf dem wazzer/ die ïr alain iſt/ vnd nieman anders/ vnd des ſi/ der stat offen brief habent/ von derſelben
koufmanſchaft ſullen ſi/ chain mautt/ noch zoll geben/ an den egenanten mauttſtetten vnd ſullen ſi davon/ ledig vnd
frey ſein ewichlich/ an all widerred/ vnd geuêrd/ als in der hantfeſt geſchriben ſtet/ die ſi von vns daruber habent.
Emphelhen wïr eẅ/ vnd wellen gar ernſtlich/ daz ïr ſi/ bey der gnad vnd freyung beleiben lazzet/ vnd in chain ïrrung/
noch hindernûzz dawider tuͦt in dhainem weg· Mit v̂rchvnd dicz briefs. Geben ze Hall in dem Intal/ an Svnntag/ nach
ſand Andres tag/ des heiligen zwelfbotten. Anno d[…]m[…] mill[…]imo Trecenteſimo/ sexageſimotertio hoc. eſt.
verum Wïr Ruͦdolff von gotes gnaden/ Herczog ze Oͤſtereich ze Steyr/ ze kernden vnd ze krain Graf ze Týrol ć Tuͦn
chunt daz wïr/ den grozzen zol ze Inſprugg/ vnd ze hall/ den wïr ieczund/ von vnſˢm getrewn lieben hainreichen dem
Snelman/ Phlegêr/ in dem Intal/ geloͤſet haben/ Vnſern getrewn lieben.. dem Rat/ vnd den purgˢn/ vnſerr Stat ze hall/
durch der lauttern trewe/ vnd ſtêter dınͤſt willen/ die ſi vns/ vnd vnſˢn bruedn erczaigt habent/ vnd ouch ze ergeczung
ïrs ſchadens/ den ſi in diſem ch[…]g genomē habēt/ ingeantwurtt vnd empholhen haben. Alſo/ daz ſi den mit allen
nûczen rechten vnd eren die darczu gehoͤrent/ innhaben/ vnd niezzen ſullent genczlich/ vncz an vnſer oder vnſˢ bruͤder
widerruͤffen. Wenne wïr ouch denſelben zol/ wider an vns nemen/ vnd in den von gnaden/ nicht fürbas lazzen wellen/
So ſullen wïr in vnſˢn egenanten purgˢn von Hall/ für ander levt lazzen/ vmb ainen zeitlichen dïnſt vnd zins/ an all
geuerde. mit vrchond dicz briefs. Der geben iſt ze wienn/ an mentag/ nach Gots leychnams Tag. Nach kriſtes gepûrd drew

